
KPPP.nr.106/24

GIJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqgtarja Verona Dibra, né c¢éshtjen juridike pérmbarimore té kreditorit
“TEB” SH.A., me seli né Graganicé, Magjistralja Prishtiné — Ferizaj km7, kundér debitoréve 1.
“Moenja” SH.P.K., me NUI: 811563586, me seli né Prizren, rruga “Besim Shala”; 2. K.H., me
vendbanim né Prizren, fshati Shajné Dragash; 3. B.H., me vendbanim né Prishtiné, Ulpiané C13
nr.12; 4. A.G., me vendbanim né Skenderaj, fshati Llaushé, qé té gjithé pérfagésuar sipas
autorizimit nga Fisnik Sogojeva dhe Adelina Isufi, gé té dy avokat nga Prishtina, duke vendosur
lidhur me prapésimin e debitoréve té ushtruar kundér Urdhrit Pérmbarimor P.nr.864/23 té datés
27.12.2023, té Pérmbaruesit Privat Rushit Hoxha, me seli né Prizren, jashté seancés, me daté
31.07.2024, merr kété:

AKTVENDIM

I.  REFUZOHET né térési si 1 pabazuar prap€simi i debitoréve 1. “Moenja” SH.P.K., 2.
K.H., 3. B.H., 4. A.G., i paraqgitur kundér urdhrit pérmbarimor P.nr.864/23 té datés
27.12.2023, té Pérmbaruesit Privat Rushit Hoxha.

.  MBETET NE FUQI urdhri pérmbarimor P.nr.864/23 i datés 27.12.2023, i Pérmbaruesit
Privat Rushit Hoxha.

Arsyetim

Pérmbaruesit Privat duke vepruar sipas propozimit té kreditorit, ka Iéshuar urdhrin
pérmbarimor P.nr.864/23 té datés 27.12.2023, me té cilin ka lejuar pérmbarimin né bazé té
dokumenteve pérmbarimore - Marréveshja mbi krediné Nr.88714 té datés 03.12.2021 Shtojca 1)
Marréveshja mbi Pengun, Konfirmimi i Regjistrimit t¢ Pengut R-20211206-355 i datés
06.12.2021; Marréveshja mbi krediné Nr.94166 té datés 18.10.2022 Shtojca 1) Marréveshja mbi
Pengun, Konfirmimi i Regjistrimit té Pengut R-20221019-52 i datés 19.10.2022, duke detyruar
debitorét nga dita e dorézimit té urdhrit t’ia paguaj kreditorit shumén prej 90,706.65 €, ashtu qé
pérmbarimi té realizohet me bllokimin e llogarive bankare té debitoréve dhe bartjen e mjeteve
né llogariné e kreditorit, me sekuestrimin e kolateralit té 1€né peng sipas marréveshjeve mbi

pengun.

Debitorét né prapésimin e paraqitur brenda afatit ligjor, pérmes pérfagésuesit té
autorizuar kané kundérshtuar urdhrin pérmbarimor duke theksuar se dokumentet mbi bazén e té
cilave éshté lejuar urdhri pérmbarimor nuk i pérmbushin elementet sipas dispozitave té LPP-sg,
pasi gé té njéjtat jané bashkangjitur né kopje. Tutje ka shtuar se kontrata mbi pengun nuk éshté
pérpiluar né harmoni me Ligjin nr.03/L-154 pér Pronésiné dhe té Drejtat tjera Sendore, pasi qé
kreditori né listat e pengut nuk e ka specifikuar secilin peng ve¢ e veg, vlerén e secilit peng si
dhe shumén totale té€ pengut, gjithashtu shuma e kérkuar nga debitori prej 90,706.65 €, duke mos
e precizuar borxhin e paguar nga debitori rreth 16,000.00 €, e qé rezulton se borxhi 1 mbetur
éshté 84,000.00 € e jo vlera té cilén e pretendon kreditori, pra kérkesa e kreditorit €shté e
kundérligjshme pasi gé si¢ shihet éshté aplikuar kamata mbi kamaté. | ka propozuar gjykatés qé
té aprovohet prapésimi i debitoréve, té anulohet urdhri pérmbarimor si dhe té detyrohet kreditori

g€ debitoréve t’1a kompensoj shpenzimet e procedurés sipas TOAK né€ shumén prej 780.00 €.

Kreditori né pérgjigjen né prapésim té paraqitur brenda afatit ligjor, ka kundérshtuar né
térési prapésimin e debitoréve, ku ndér té tjerash ka deklaruar se dokumentet mbi bazén e té
cilave éshté lejuar urdhri pérmbarimor i plotésojné té gjitha kushtet sipas LPP-sé. Tutje ka shtuar
se debitorét né prapésim kané pretenduar se kreditori ka llogaritur kamat mbi kamaté, mirépo
njé pretendim i tillé nuk géndron pér faktin se interesi i rregullt nuk llogaritet kamaté, aplikimi i
interesit té rregullt dhe kamatévonesés nuk mund té konsiderohet si kamat mbi kamaté. | ka
propozuar gjykatés gé ta refuzoj né térési si té pabazuar prapésimin e debitorit, ndérsa urdhrin

pérmbarimor ta 18 né fuqi.

Gjykata pas shqyrtimit té pretendimeve té debitoréve té paragitura né prapésim dhe
kundérshtimeve té kreditorit nga pérgjigjja né prapésim dhe pas shqyrtimit dhe vlerésimit té
provave gé gjenden né shkresat e 1éndés, duke iu referuar dispozitave té nenit 69 dhe 71 té Ligji
Nr. 04/L-139 pér Procedurén Pérmbarimore, (tutje LPP) gjeti se prapésimi i debitoréve éshté né
térési i pabazuar andaj té njéjtin e refuzoi dhe vendosi si né dispozitiv té kétij Aktvendimi, pér

shkaget si né vijim:

Gjykata vleréson se né rastin konkret dokumentet né bazé té sé cilave éshté lejuar urdhri
pér pérmbarim, i plotésojné kushtet pér té€ gené dokumente pérmbaruese dhe i pérmbajné té gjitha
elementet e kérkuara, né pérputhje me nenin 22 dhe 27 té LPP-sé, si dhe nenin 5, par.2 té Ligjit

05/L-118 pér ndryshimin dhe plotésimin e Ligjit nr. 04/L-139 pér Procedurén Pérmbarimore.

Sipas nenit 21 té LPP-sé pércaktohet se: “Organi pérmbarues e cakton, pérkatésisht e
zbaton pérmbarimin vetém né bazé té dokumentit pérmbarues (titulus executionis) dhe
dokumentit té besueshém, po ge se me kété ligj nuk éshté parashikuar dicka tjetér”, ndérsa sipas
nenit 22 par. 1, pika 1.7, pércaktohen dokumentet pérmbaruese si¢ jané: “..kontrata pér
hipotekén e vértetuar nga organi kompetent dhe regjistruar né regjistrin publik sipas ligjit...”
dhe sipas nenin 5, par.2 té Ligjit 05/L-118 pér ndryshimin dhe plotésimin e Ligjit nr. 04/L-139
pér Procedurén Pérmbarimore pércaktohet se dokument pérmbarues paraget:“...kontrata pér
pengun e regjistruar né regjistrin zyrtar té pengut...”. Me nenin 27 par.1 té LPP-sé pércaktohet
se “Dokumenti pérmbarimor éshté i pérshtatshém pér pérmbarim né qofté se né té éshté treguar

kreditori dhe debitori, si dhe objekti, mjetet, shuma dhe koha e pérmbushjes sé detyrimit”.

Né rastin konkret Gjykata vleréson se urdhri i lejuar nga ana e pérmbaruesit privat
bazohet né dokumentet pérmbaruese pérkatésisht - Marréveshja mbi krediné Nr.88714 té datés
03.12.2021 Shtojca 1) Marréveshja mbi Pengun, Konfirmimi i Regjistrimit t¢ Pengut R-
20211206-355 i datés 06.12.2021; Marréveshja mbi krediné Nr.94166 té datés 18.10.2022
Shtojca 1) Marréveshja mbi Pengun, Konfirmimi i Regjistrimit té Pengut R-20221019-52 i datés
19.10.2022, té cilat i plotésojné kushtet ligjore sipas nenit 21, nenit 22 par.1 pika 1.7, nenit 27 té
LPP-sé dhe nenit nenin 5, par.2 té Ligjit 05/L-118 pér ndryshimin dhe plotésimin e Ligjit nr.
04/L-139 pér Procedurén Pérmbarimore, pér tu paragitur si dokument pérmbarues dhe pérbén
bazé juridike pér caktimin e pérmbarimit, Marréveshja mbi Pengun Nr.88714 e datés 03.12.2021,
éshté regjistruar né regjistrin zyrtar té pengut sipas Konfirmimit mbi regjistrimin e pengun R-
20211206-355 té datés 06.12.2021; Marréveshja mbi Pengun Nr.94166 e datés 18.10.2022, éshté

regjistruar né regjistrin zyrtar t€ pengut sipas Konfirmimit mbi regjistrimin e pengun R-
20221019-52 té datés 19.10.2022, si dhe té njéjtat jané paragitur né kopje té vértetuara, ndérsa
Konfirmimi mbi regjistrimin e pengut éshté léshuar konform nenit 21 té Ligjit Nr. 04/L-136 Pér
Regjistrimin e Pengut né Regjistér Pér Sendet e Luajtshme.

Gjykata vlerésoi pretendimet e debitoréve, se né rastin konkret kané paguar njé pjesé té
borxhit pérkatésisht shumén prej 16,000.00 €, mirépo gjeti se njé pretendim i tillé éshté i pa
bazuar, pér faktin se debitorét nuk kané dorézuar asnjé déshmi pérmes sé cilés do té mund té

vértetohej njé fakt i tillé.

Andaj duke u bazuar né té lartcekurat, gjykata lidhur me kété céshtje pérmbarimore,
vleréson se nuk ekziston asnjéra nga bazat ligjore mbi bazén e té cilave do té mund té anulohet
urdhri pér lejimin e pérmbarimit nga shkaget e parashikuara né nenin 71 té LPP-sé, ndérsa né

kuptim té nenit 73 par.1 té LPP-sé lidhur me prapésimin e debitoréve ka vendosur jashté seancés

gjyqgésore.

Nga arsyet e paragitura mé larté dhe duke u bazuar né nenin 71 dhe 73 par.1 té LPP-sé,
nenin 13 par.1 nén par 1.2 té Ligjit nr. 08/L-015 pér Gjykatén Komerciale, u vendos si né
dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.106/24, daté 31.07.2024

Gjyqgtarja
Verona Dibra

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé& Dyté, né Gjykatén

Komerciale té Kosovés, pérmes Dhomave té Shkallés sé Paré té késaj Gjykate.

4(4)



